
Përmbledhje e shkurtër rreth Projekt-Udhëzimit Administrativ për monitorimin e kuvendeve të komunave përmes pajisjeve të teknologjisë informative “Teleprezencave”
Ky Udhëzim Administrativ ka për qëllim rregullimin e procedurave për funksionimin, mbarëvajtjen dhe përdorimin e pajisjeve të teknologjisë informative ‘’teleprezencave’’ përmes të cilave mundësohet monitorimi i mbledhjeve të Kuvendeve të Komunave, si dhe krijimit të qasjes për qytetarët për përcjelljen e drejtëpërdrejtë të mbledhjeve të Kuvendeve të Komunave, përmes sistemit të integruar në ueb faqet zyrtare të komunave.

Ky Udhëzim Administrativ parasheh avancimin e komunikimit me të gjitha strukturat komunale, duke përfshirë këtu edhe mundësinë e mbajtjes së takimeve sipas agjendave të rregullta me Kryetarët e Komunave, Kryesuesit e Kuvendeve të Komunave, Drejtoritë e Komunave.
Qëllimi i konsultimit

Qëllim kryesor i konsultimit publik për  Projekt-Udhëzimin Administrativ për monitorimin e kuvendeve të komunave përmes pajisjeve të teknologjisë informative “Teleprezencave” është që Ministria e Administrimit të Pushtetit Lokal, si Organ Propozues, të sigurojë opinionet, komentet dhe rekomandimet nga grupet e caktuara të interesit përkitazi me dispozitat e këtij Projekt-Udhëzimi. Rëndësia e konsultimit publik me akterët përkatës do të ndikojë drejtpërdrejtë  në cilësinë e përmbajtjes së Projekt-Udhëzimit Administrativ në fjalë.
Pas përmbylljes së procesit të konsultimit publik të Projekt-Udhëzimit Administrativ, të gjitha kontributet e pranuara, do të shqyrtohen nga zyrtari përgjegjës, ku si rezultat i shqyrtimit të kontributeve dhe rekomandimeve të konsultimit do të hartohet drafti i përmirësuar final i Projekt-Udhëzimit.  
Ministria e Administrimit të Pushtetit Lokal, do të hartojë raportin e konsultimit, i cili do të përfshijë të gjitha informatat për procesin e konsultimit, palët e konsultuara, metodat e përdorura gjatë konsultimit, si dhe komentet e pranuara. Në raport, gjithashtu, do të jepen informatat për secilin koment apo rekomandim që është marrë parasysh si dhe sqarime dhe arsyetime për secilin koment që nuk është marrë parasysh. Raporti do të jetë i qasshëm për publikun brenda një kohe sa më të shkurtër pas përfundimit të procesit të konsultimit dhe finalizimit të Projekt-Udhëzimit. 
Afati përfundimtar për dorëzimin e përgjigjeve

Afati përfundimtar i dorëzimit të kontributit me shkrim në kuadër të procesit të konsultimit të Projekt-Udhëzimit Administrativ për monitorimin e kuvendeve të komunave përmes pajisjeve të teknologjisë informative “Teleprezencave”  është 15 ditë pune. 

Të gjitha komentet e pranuara deri në këtë afat do të përmblidhen nga ana e zyrtarit përgjegjës të Ministrisë së Administrimit të Pushtetit Lokal.

Të gjitha kontributet me shkrim duhet të dorëzohen në formë elektronike në e-mail adresën: yll.valla@rks-gov.net, me titull Projekt-Udhëzimi Administrativ për monitorimin e kuvendeve të komunave përmes pajisjeve të teknologjisë informative “Teleprezencave”.
Ju lutemi që në kuadër të kontributit tuaj me shkrim, të specifikoni qartë së në çfarë cilësie jeni duke kontribuar në këtë proces konsultimi (p.sh. në cilësi të përfaqësuesit të organizatës, kompanisë, në cilësi individuale, etj.)

Komentet nga organizatat

Ju lutem, që komentet tuaja të ofrohen sipas udhëzimeve të shënuara më poshtë:

Emri i organizatës që jep komente:

Fushat kryesore të veprimit të organizatës:

Informatat e kontaktit të organizatës (adresa, e-mail, telefoni):

Data e dërgimit të komenteve: 

Bashkëngjitur me këtë dokument, gjeni: Projekt-Udhëzimin Administrativ për monitorimin e kuvendeve të komunave përmes pajisjeve të teknologjisë informative “Teleprezencave”.

